
1.	 OBJEKTIVI I DORACAKUT

Qëllimi i këtij teksti është ai që t’u japë një ndihmë vëllezërve që ngarkohen 
me detyrën për të kryer shërbimin e guardianit në vëllazëritë tona.

Roli i guardianit nuk ka një domethënie të vetme dhe të qartë, por në 
kompleksitetin e tij prek aspekte të ndryshme dhe përmban më shumë se 
një kompetencë të vetme. 

Në këtë doracak sugjerohen reflektime të shkurtra për secilën prej fushave 
të ndryshme që i përkasin shërbimit të një guardiani në Urdhrin e Fretërve 
Minorë.

Prandaj, pas ndonjë vërejtjeje mbi atë që thotë shën Françesku për rolin e 
guardianit, do të shqyrtojmë ndarazi fusha të ndryshme të reflektimit që i 
përkasin këtij roli: fushën shpirtërore, juridike, vëllazërore, formuese dhe 
të animacionit, ekonomike, administrative dhe baritore.

Në këtë tekst, natyrisht, nuk gjendet “gjithçka”, por vetëm disa udhëzime 
me karakter sidomos praktik e formues për të zhvilluar këtë shërbim 
të rëndësishëm: shpresojmë që leximi i këtij teksti të nxisë thellime të 
mëtejshme. 

2.	 GUARDIANI NË BURIMET FRANÇESKANE

2.1.	 Termi guardian përmendet pesë herë në Shkrimet e Françeskut, në 
tre tekste të ndryshme (Letër një ministri, rr. 12 dhe rr. 14; Letër drejtuar 
mbarë Urdhrit, rr. 47; Testamenti, rr. 27 dhe rr. 30). 

Në Letrën drejtuar mbarë Urdhrit fjala guardian shfaqet mes tre emrave 
që përcaktojnë “hierarkinë” fillestare në Urdhër: ministri, kustodi dhe 
guardiani. Termi më i përdorur është me siguri ministër (84 herë), i 

përdorur për ministrat gjeneralë dhe provincialë, ndjek pastaj termi kustod 
(17 herë) dhe në fund emri guardian (5 herë). 

Termi ministër ka prejardhje ungjillore: “ai që prej jush do të bëhet i madh, 
le të bëhet shërbëtori (lat. minister) juaj, kurse ai që ndër ju dëshiron të jetë 
i pari, le të bëhet skllavi juaj” (Mt 20, 27), fjali që shpjegon edhe binomin 
“ministra e shërbëtorë” që përsëritet të paktën 15 herë, sidomos në dy 
Rregullat. Termi guardianus, i panjohur për latinishten klasike, vjen nga 
latinishtja mesjetare, me një prejardhje gjermane, dhe shpesh përdorej për 
të përcaktuar barinjtë apo rojtarët e grigjave. Pra, është një term që shën 
Françesku e merr nga gjuha e zakonshme e kohës së tij.

Sipas K. Esser «në fillim tre termat ishin sinonimë dhe prandaj 
ngatërroheshin lehtë. Ata shprehnin më shumë një “detyrë” se sa një 
“shërbim”»1. 

2.2.	 Në vitet e para të Urdhrit, këta terma tregonin rolin e përgjegjësisë 
së një frati ndaj grupeve pak a shumë të mëdha të fretërve. Shumë shpejt 
saktësohen rolet dhe mbizotërojnë titujt e ministrit në nivel më të gjerë 
(provinca), kustodit në nivel të ndërmjetëm (të ndarjeve territoriale 
brenda provincave) dhe guardianit në nivel lokal. Në ndryshim nga 
ministri, i ngarkuar që “të vizitojë” fretërit2, sepse nuk jeton përditë me 
ta, emri i guardianit tregon fratin që jeton së bashku me grupin e vogël 
të vëllezërve, përgjegjësinë e të cilit e ka, në ato vëllazëri që, itinerante në 
vitet e para, pak nga pak po stabilizoheshin duke kaluar në vendbanime të 
qëndrueshme. 

2.3.	 Përdorimi i termit guardian nga ana e Françeskut na çon sidomos në 
temën e dëgjesës: dy herë deklaron se ai vetë dëshiron t’i bindet guardianit 
të tij dhe i fton fretërit të bëjnë të njëjtën gjë (Test 27 dhe 30), një herë fton 
që t’i drejtohen guardianit për mëkatin e vet (LU 14), një herë i porosit 
kustodët dhe guardianët që të ruajnë shkresën e dërguar atyre (LU 47), një 

1 K. Esser, Origini e inizi del movimento e dell’Ordine francescano, Jaca Book, Milano 1975, 181 (origji-
nali gjerman: Anfänge und ursprüngliche Zielsetzungen des Ordens der Minderbrüder, Brill, Leiden 1966).
2 RrP 4,2.

herë nxit ministrin t’u deklarojë guardianëve se cila do të jetë sjellja e tij e 
mëshirshme ndaj fretërve të vështirë (LMin 12). 

Një thellim i perspektivës së Françeskut mbi figurën e guardianit, pra, 
duhet të zhvillojë sidomos tematikën e domethënies së dëgjesës në jetën 
vëllazërore: është një prej argumenteve të cilave Françesku u kthehet 
më shpesh, edhe më shpesh se sa varfërisë. Për këtë qëllim po tregojmë 
disa tekste referimi mbi dëgjesën në Shkrimet e Françeskut: Qortimet III; 
Përshëndetje virtyteve; Letër besimtarëve (2° rec.), 37-44; Letër drejtuar 
mbarë Urdhrit 40-49; Rregulla e pavulosur, kap. 5; Testamenti, 27-33.

2.4.	 Në burimet biografike, pothuajse sa herë që termi Guardian shfaqet, 
i referohet fratit që Françesku kishte kërkuar që të emërohej Guardian i 
tij, në gjashtë vitet e fundit të jetës së vet, pas dorëheqjes së tij nga detyra e 
Ministrit Gjeneral. “Jo vetëm hoqi dorë nga detyra e Gjeneralit, por për një 
dëgjesë më të përsosur kërkoi një guardian personal, që ta konsideronte 
prelatin e vet të veçantë” (2Cel 151). Zgjedhja e Françeskut pohohet nga 
ai vetë në Testamentin e tij, kur thotë: “Dhe vendosmërisht dua t’i bindem 
ministrit të përgjithshëm të kësaj vëllazërie dhe një guardiani tjetër, që do 
t’i pëlqejë të ma caktojë. Dhe kështu dua të jem rob në duart e tij, që unë 
të mos mund të shkoj apo të bëj tjetër, veç dëgjesës dhe vullnetit të tij, 
sepse ai është zotëria im” (Test 27-28). Në këto raste bëhet fjalë për një 
përgjegjës “personal”, vetëm për Françeskun, pra, pak ndryshe nga figura e 
guardianëve normalë të vëllazërive.  

Episodet e sjella nga Burimet biografike, përveç se pohojnë praninë e 
një guardiani pranë Françeskut, tregojnë edhe se shpesh guardianët e tij 
kërkonin ta pengonin që ai ta zhvishte vetveten për t’u kujdesur për të 
varfrit që takonte dhe se gjithmonë përpiqeshin të kujdeseshin për nevojat 
e tij3. Megjithatë, të vjen të mendosh se nuk ishte gjë shumë e lehtë për dikë 
që të ishte guardiani i shën Françeskut!

3 2Cel 92; 130; 215; CAss 81;86;89;91; 

3.	 FUSHA SHPIRTËRORE

3.1.	 Çdo guardian është para së gjithash një frat minor. Dhe si çdo 
frat minor, ka një jetë shpirtërore për ta ruajtur e ushqyer, brenda asaj 
përshpirtërie françeskane që e ka pranuar të jetë forma e vet specifike e 
jetës. 

Përshpirtëria françeskane, mes karakteristikave të saj themelore, ka atë 
që të jetë një përshpirtëri vëllazërore: siç ka thënë në mënyrë efikase 
fra Giacomo Bini, “sot funksionon shenjtëria vëllazërore më shumë se 
shenjtëria personale”4. Në këtë perspektivë shenjtërie vëllazërore duhet 
kuptuar thirrja për të kryer shërbimin e guardianit në një vëllazëri.

Bëhet fjalë për një thirrje brenda thirrjes, sepse ai që emërohet guardian, 
në njëfarë mënyre duhet ta rikonfigurojë identitetin e vet françeskan për 
një shërbim që është me kohë të plotë.

3.2.	 Një pyetje që një guardian mund t’ia shtrojë vetes është kjo që 
vijon: si ta pajtoj zgjedhjen për të qenë minor, pra më i vogël, me një rol që 
kërkon të jem në krye të një vëllazërie? 

Zgjidhja e kësaj kundërshtie në dukje të jashtme, gjendet në fjalët që 
Françesku u drejton vëllezërve të ngarkuar me shërbimin e autoritetit: 
“Dhe të mos harrojnë ministrat e shërbëtorët se Zoti thotë: «Nuk erdha 
për të qenë shërbyer, por për të shërbyer» (Mt 20, 28), dhe se atyre u është 
besuar kujdesi për shpirtrat e fretërve”5. Rolet e guardianit apo të ministrit 
e gjejnë domethënien e tyre ungjillore në këtë referim në shërbimin dhe në 
kujdesin për vëllezërit. Termi shërbim thekson dimensionin e minoritetit, 
ndërsa kujdesi thekson dimensionin e përkujdesjes dhe ruajtjes, sipas 
modelit amënor që Françesku u propozon të gjithë vëllezërve të tij: “Dhe 
secili t’ia dëftojë tjetrit me besim nevojat e veta, sepse nëse nëna e ushqen 

4 Fjali e thënë nga fra Giacomo Bini në konferencën e vet të fundit pranë Kuvendit “Shën Françesku” 
në Tuskolo në Asamblenë parakapitullore të fretërve të provincës Romane, në Fraskati, më 7 maj 2014, 
ku pastaj filloi agonia e tij shumë e shpejtë për të vdekur dy ditë më vonë (9 maj). 
5 RrP 4,6: BF 14.

dhe e do birin e vet sipas mishit, sa me më shumë kujdes një njeri duhet ta 
dojë dhe ta ushqejë vëllain e vet shpirtëror?”6. 

Prirja e nënës që “do dhe ushqen” është model i atij kujdesi dhe ruajtjeje të 
vëllezërve që guardiani është i thirrur të kryejë, i vetëdijshëm se shërbesa 
e tij është ajo që të jetë shërbëtor i vëllezërve: “Ministrat, pastaj, le t’i 
pranojnë me dashuri e dashamirësi dhe të kenë me ta shumë familjaritet, 
që ata të mund të flasin me ta dhe të bëjnë si zotërinjtë me shërbëtorët e 
tyre; në të vërtetë, kështu duhet të jetë, që ministrat të jenë shërbëtorët e të 
gjithë fretërve”7. 

3.3.	 Pra, shërbimi i guardianit hyn plotësisht në jetën shpirtërore të një 
frati minor dhe mund të bëhet një rast i mirë për rritje personale. Asnjë 
frat me mend në krye, natyrisht, nuk kërkon apo dëshiron të jetë guardian, 
sepse bëhet fjalë për një shërbim angazhues si dhe të mundimshëm; por 
është e rëndësishme të jetë i gatshëm ta kryejë këtë rol, kur kërkohet. 

3.4.	 Megjithatë, kjo gatishmëri nuk duhet të jetë një dëgjesë vetëm 
pasive, që pranon për virtyt dhe “duron” detyrën, derisa të skadojë afati i saj. 
Në të vërtetë, është e rëndësishme që dikush “të zgjedhë” të jetë guardian. 
Jo në kuptimin se dikush kërkon të bëhet guardian, por se pas emërimit 
bëhet e nevojshme që ta marrë përsipër me gjithë zemër këtë shërbim, 
dhe në këtë kuptim është e rëndësishme “të zgjedhë” që të jetë guardian. 
Ndoshta kemi njohur edhe ne disa guardianë që e kryenin shërbimin e tyre 
“në minimum”, duke e duruar deri në fund të mandatit, prej një ndjenje 
të keqkuptuar dëgjese: kjo nuk është mënyra për t’iu përgjigjur thirrjes së 
re të Zotit, që në mënyrë të mistershme e dimë se fshihet në emërimin si 
guardian. Është e rëndësishme të përgjigjemi “ja ku jam, o Zot!” dhe pastaj 
të vendosim, me gjithë zemër, që ta kryejmë me të vërtetë detyrën që na 
është besuar. Vetëm në këtë mënyrë guardiani do t’u shërbejë me të vërtetë 
vëllezërve dhe sidomos do të mund ta shndërrojë kohën e mandatit të tij 
në një rast të mirë për t’u rritur shpirtërisht në identitetin e vet françeskan.

6 RrV 6,8: BF 91.
7 RrV 10,5-6: BF 102. 

3.5.	 Së fundi, në dimensionin shpirtëror të këtij shërbimi si guardian 
bën pjesë me siguri edhe lutja: lutja për të marrë prej Zotit forcën për të 
kryer një shërbim sipas Ungjillit, lutja për të shoshitur e kuptuar se cilat 
janë zgjedhjet e duhura për t’u bërë, lutja për vëllezërit që i janë besuar 
kujdesit tonë, të vetëdijshëm se është hiri i Hyjit ai që vepron në vëllezërit, 
ashtu si edhe në ne. Në këtë mënyrë guardiani do të mund të shijojë 
ëmbëlsinë e bekimit të Zotit dhe ai vetë do të bëhet bekim për vëllezërit.

4.	 FUSHA JURIDIKE

4.1.	 Roli i ministrit, i guardianit dhe i vikarit janë zyra të qeverisjes 
(officium regiminis) dhe, për këtë aspekt, autoriteti i tyre rregullohet nga 
E drejta kanonike dhe nga Kushtetutat gjenerale e Statutet gjenerale8 tonat. 
Natyrisht, roli i qeverisjes së ministrit i përket krejt vëllazërisë provinciale, 
Eprori më i madh i së cilës është, ndërsa roli i guardianit i përket vetëm 
vëllazërisë lokale.

Ndërsa në të kaluarën ky aspekt juridik ndoshta ishte ai mbizotëruesi, sot 
jemi të vetëdijshëm për rëndësinë edhe të aspekteve të tjera, si ai formativ 
dhe ai vëllazëror. Por kjo nuk e zhduk këtë aspekt juridik, që duhet të njihet 
e të respektohet, duke kujtuar se e drejta është një mjet i rëndësishëm për 
një jetë të mirë vëllazërore.

4.2.	 Profili juridik i guardianit tregohet nga KGJ-të, neni 175 §3:

Guardiani e drejton shtëpinë me autoritet të zakonshëm, vetëm ose me 
kapitullin lokal, përkatësisht dhe në rastet e përcaktuara nga e drejta me 
diskretorin, nëse ekziston, sipas këtyre Kushtetutave dhe Statuteve.

Në këtë tekst flitet për “autoritet të zakonshëm”; Kodi i së drejtës kanonike 
thotë se “autoriteti i drejtimit të zakonshëm është ai që nga e njëjta e drejtë 

8 Krh. KGJ 178 §1.

i bashkohet një zyre”9. Një përshkrim i mirë i autoritetit të zakonshëm të 
lidhur me zyrën e guardianit jepet prej vetë KGJ:

Ministrat dhe guardianët ta kryejnë përvujtërisht shërbimin e tyre të 
autoritetit, të dëgjueshëm ndaj vullnetit të Hyjit në përmbushjen e detyrës 
së tyre, t’i ruajnë fretërit si bij të Hyjit, dhe të nxisin dëgjesën e tyre të 
vullnetshme në respektimin e personit njerëzor10. 

Në këta rreshta i gjejmë përsëri afër rolet e ministrit dhe të guardianit: për 
të dy flitet për autoritet si për një “shërbim”, flitet për dëgjesë ndaj vullnetit 
të Hyjit, flitet për ruajtje të vëllezërve (fjala “ruajtje” apo “kujdes” është 
shumë e dashur për shën Françeskun11 për të treguar detyrën e fretërve, 
të cilëve u janë besuar disa vëllezër) dhe së fundi nuk druhet të flitet 
për “dëgjesë të vullnetshme”, që duhet “nxitur në respektimin e personit 
njerëzor”.

Ky referim në dëgjesën ndihmon për të sqaruar kuptimin e “autoritetit të 
drejtimit” për ne rregulltarët: nëse ne bëjmë kushtin e dëgjesës, është e 
nevojshme që dikush të marrë detyrën të drejtojë, në mënyrë që secili prej 
nesh të mund të jetë i dëgjueshëm, sipas kushtit të bërë.

4.3.	 Kjo detyrë e autoritetit, në vëllazërinë tanë, ushtrohet nga 
ministrat (i përgjithshëm dhe provincial) dhe nga guardianët; në rastin e 
këtyre të fundit detyra zgjat për tre vjet dhe mund të përtërihet një herë ose 
në disa raste dy, por pas nëntë vitesh në çdo rast duhet të përfundojë. Kjo 
normë tregon se nuk është një detyrë e përjetshme, por bëhet fjalë për një 
shërbim që duhet ta shkëmbejmë në mënyrë të ndërsjellë, për një ndihmë 
të ndërsjellë për t’u bindur, duke kryer shërbimin e drejtimit.

4.4.	 Vetë KGJ, përveç tekstit të sipërcituar, japin edhe një tjetër 
përshkrim ideal të rolit të guardianit:

Detyra e parë e guardianit, sipas së drejtës universale dhe përkatëse të 

9 CIC 131 §1.
10 KGJ 185 §1; Krh. CIC 618.
11 Krh. RrP 4,6; 5,1.



10

Urdhrit, është që të favorizojë të mirën e vëllazërisë dhe të fretërve, të 
ushtrojë një mbikëqyrje të kujdesshme mbi jetën dhe mbi disiplinën 
rregulltare, të drejtojë veprimtarinë dhe të nxisë dëgjesën aktive e të 
përgjegjshme të fretërve në një klimë vëllazërie të vërtetë12.

Në këtë tekst tregohet kujdesi për “të mirën e përbashkët” të vëllazërisë 
dhe të fretërve si detyrë parësore e guardianit, flitet nga njëra anë për 
“mbikëqyrje” mbi jetën e përbashkët dhe nga ana tjetër për “drejtim 
të veprimtarisë”, dhe së fundi flitet për temën qendrore të dëgjesës, që 
cilësohet si “aktive dhe e përgjegjshme në një klimë vëllazërie të vërtetë”. 
Këto udhëzime mund të lexohen në dritën e “karizmës së vëllazërisë” 
që karakterizon thirrjen tonë, për të nxitur atë përshpirtëri bashkimi, 
shërbëtor i së cilës është guardiani13.

4.5.	 Duke bërë një përmbledhje të parë, mund të thuhet pra se 
guardiani duhet ta marrë përsipër këtë rol si shërbim, në dëgjesë para së 
gjithash ndaj vullnetit të Hyjit, duhet të nxisë një dëgjesë të përgjegjshme 
të fretërve, duhet të mbikëqyrë për të mbajtur një stil jete si rregulltarë të 
vërtetë dhe njëkohësisht duhet të drejtojë veprimtaritë e vëllazërisë, dhe 
sidomos duhet të kujdeset për secilin prej fretërve, duke i ruajtur si bij të 
Hyjit. 

4.6.	 Po paraqesim edhe një normë të Statuteve gjenerale, e dobishme 
për ta kryer mirë detyrën e guardianit:

Guardianët të mos marrin përsipër dhe Ministrat të mos u imponojnë 
atyre detyra që i pengojnë të kryejnë rregullisht mandatin që u është 
besuar atyre14. 

Kjo normë lind prej vetëdijes së shëndoshë që askush nuk është “superman”: 
për të qenë guardian, personi duhet të ketë kohën dhe energjitë e 
nevojshme! Duket edhe se kjo është një pikë delikate në shumë provinca 
dhe entitete, ku rrezikohet mbingarkimi me punë. Norma ekziston: le të 

12 KGJ 237; Krh. CIC 618.
13 Krh. Keni qenë të thirrur në liri, Romë 2008, 48.
14 SGJ 236.

pyesim veten se si t’ia dalim për ta respektuar atë. 

4.7.	 Detyra e “drejtimit” të guardianit është personale, por nuk është 
një “monarki absolute”. Neni 175 §3 i KGJ, nga i cili jemi nisur, thotë se 
“Guardiani e drejton shtëpinë me autoritet të zakonshëm, i vetëm ose me 
kapitullin lokal”. 

Kjo do të thotë se disa vendime mund të merren nga guardiani me 
autoritetin e vet, ndërsa për të tjera ka nevojë për pëlqimin e kapitullit 
lokal.

KGJ specifikojnë se “kur në bazë të së drejtës universale apo përkatëse 
kërkohet pëlqimi i Këshillit, guardiani... vepron në mënyrë të pavlefshme… 
kundër votës së kapitullit lokal apo të diskretorit”15. 

4.8.	 Pëlqimi i kapitullit, në legjislacionin tonë të përgjithshëm, kërkohet 
sidomos për çështjet ekonomike: si për shpenzimet që kapërcejnë njëfarë 
shifre të caktuar nga Definitori provincial (SGJ 252 §2) ashtu edhe për 
tjetërsimet dhe borxhet (SGJ 254). Pëlqimi i kapitullit kërkohet normalisht 
edhe për zgjedhjet për të ndërtuar e për të ristrukturuar ndërtesa (SGJ 252 
§3). Statutet e veçanta të çdo entiteti gjithashtu mund të përcaktojnë raste 
të tjera, në të cilat guardiani duhet të kërkojë pëlqimin e kapitullit.

4.9.	 Për të gjitha vendimet në të cilat duhet pëlqimi i kapitullit, 
guardiani nuk mund të votojë me të tjerët, sipas asaj që përcaktohet nga 
ligji i përgjithshëm i Kishës dhe merret nga SGJ tona: 

Kur është përcaktuar që Eprori, për të caktuar një akt, ka nevojë për 
pëlqimin e një kolegji apo të një grupi personash, i njëjti Epror nuk ka të 
drejtë ta japë votën me të tjerët, dhe nuk mund t’i japë fund barazisë me 
një votë të tij (krh. interpretim autentik i neni 127 §1 i 14 majit 1985, në: 
AAS 77 [1985], 771)16.

15 KGJ 176 §1.
16 SGJ 131.

4.10.	 Për vendime të tjera guardiani nuk është i detyruar të kërkojë 
pëlqimin e kapitullit, por sidoqoftë mund të ketë për detyrë të kërkojë 
këshillën, pra mendimin e Kapitullit.

Ndërsa, kur kërkohet vetëm këshilla, ministrat dhe guardianët, për të 
vepruar në mënyrë të vlefshme, kanë për detyrë të kërkojnë mendimin e 
definitorit të tyre, kapitullit apo diskretorit lokal, por nuk janë të detyruar 
t’i përmbahen atij, nëse atyre u duket se duhet të veprojnë ndryshe. Në 
rastet urgjente, mund ta kërkojnë këshillën edhe individualisht dhe me 
anë të letrës ose me mjete të tjera të komunikimit shoqëror17.

4.11.	 Duhet vënë në dukje se, menjëherë pas këtij neni, që i lë guardianit 
lirinë për një vendim të ndryshëm nga ai i sugjeruar nga kapitulli, KGJ 
tona shtojnë një udhëzim të çmueshëm: 

Edhe kur me ligj nuk është përcaktuar të kërkohet pëlqimi apo këshilla, 
ministrat dhe guardianët, në gjërat që i përkasin vëllazërisë, le t’i dëgjojnë 
me dëshirë fretërit, dhe megjithëse në këto raste vendimi u takon atyre, të 
mos largohen lehtë prej opinionit të njëzëshëm të vëllezërve18. 

Ndoshta ky udhëzim i referohet një dimensioni të rëndësishëm të “dëgjesës” 
së vetë guardianit ndaj zërit të vëllazërisë, të shprehur nga shumica e 
mendimeve të fretërve. 

Kemi thënë se edhe vikari (dhe diskretët) ushtrojnë, për pjesën e tyre, një 
detyrë drejtuese19; autoriteti i vikarit është i normuar nga SGJ 239-241. 

5.	 FUSHA VËLLAZËRORE

5.1.	 Duke shqyrtuar detyrat e guardianit në fushën e jetës vëllazërore, 
sqarojmë para së gjithash se është e mundur dhe ndoshta e pashmangshme 

17 KGJ 176 §2; Krh. CIC 127,1.
18 KGJ 177; Krh. CIC 618.
19 Krh. KGJ 178 §1.

një “mbivënie” e temave që do të përballojmë në këtë paragraf me fushën 
e formimit dhe të animacionit, me të cilën do të merremi më tej. Në të 
vërtetë, është e vështirë të bëjmë një dallim të pastër mes asaj që i përket 
jetës vëllazërore, që është element thelbësor i thirrjes sonë, dhe asaj që i 
përket formimit apo animacionit për vetë jetën vëllazërore. 

5.2.	 Një hyrje e përgjithshme e mirë në shërbimin e guardianit për 
jetën vëllazërore na jepet prej tekstit të bukur të KGJ, neni 45:

§1 Ministrat dhe guardianët, të bashkuar ngushtë me fretërit që u janë 
besuar, le të angazhohen për ta ndërtuar vëllazërinë «si një familje të 
bashkuar në Krishtin»20, në të cilën, para çdo gjëje tjetër të kërkohet dhe 
të duhet Hyji. Le të jenë shembull në kultivimin e virtyteve, në zbatimin e 
ligjeve dhe të traditave të Urdhrit21.

§2 Për të nxitur një dëgjesë të përgjegjshme dhe aktive, ministrat dhe 
guardianët le të dëgjojnë opinionin e fretërve, si veçmas, ashtu edhe të 
mbledhur së bashku; madje, ta nxisin dhe ta favorizojnë, megjithëse 
mbetet i patundur autoriteti i tyre për të gjykuar dhe urdhëruar atë që 
duhet bërë22.

§3 Fretërit le t’i ndihmojnë me gjithë qejf ministrat dhe guardianët, mbi 
të cilët rëndon pesha më e madhe; le t’i shfaqin opinionet e veta dhe të 
vënë në jetë vendimet e tyre me shpirt feje dhe me zemërgjerësi. 

Niset nga një përshkrim i objektivit, që është “të ndërtohet vëllazëria”, dhe 
sqarohet menjëherë, për të shmangur keqkuptimet, se në këtë vëllazëri 
“para çdo gjëje tjetër të kërkohet dhe të duhet Hyji”. Kështu sqarohet 
ndryshimi mes vëllazërive tona dhe një “klubi” në të cilin njerëzit ndihen 
mirë: për ne objektivi nuk është mbështetja e ndërsjellë, por ndjekja e 
Krishtit.

Për ta formuluar këtë objektiv ndoshta mund të përdoren edhe fjalët e shën 

20 Ecclesiae Sanctae II, 25.
21 Krh. CIC 619.
22 Krh. Perfectae Caritatis 14; CIC 618.

Françeskut drejtuar fra Leonit: “në çfarëdo mënyre të të duket se i pëlqen 
më shumë Zotit Hyj dhe se i ndjek gjurmët e tij dhe varfërinë e tij, bëje këtë 
me bekimin e Zotit Hyjit dhe me dëgjesën time”. 

Sigurisht, vëllazëria na ndihmon në këtë, pra na jep një mbështetje të 
ndërsjellë: por nuk duhet harruar se kjo mbështetje është e orientuar kah 
ndjekja e Krishtit, dhe jo kah një jetë e qetë dhe e kthjellët. Kjo do të thotë 
se objektivi i guardianit nuk është ai që të nxisë një jetë të qetë të vëllazërisë, 
por një jetë ungjillore, “në të cilën, para çdo gjëje tjetër të kërkohet dhe 
të duhet Hyji”. Nganjëherë ky angazhim mund të çojë në zgjedhje “jo 
popullore”, që mund ta trazojnë jetën e qetë: por është e rëndësishme të 
kujtojmë se objektivi nuk është jeta e qetë, por një jetë ungjillore.

Në §2 e gjejmë përsëri termin “dëgjesë e përgjegjshme”, që e kishim takuar 
më shumë se një herë në fushën juridike, me shtesën e udhëzimeve të 
dobishme vepruese. Është domethënës dhe krejt në linjë me Shkrimet 
e Françeskut afrimi mes nxitjes drejtuar ministrave e guardianëve në 
paragrafin e dytë dhe asaj drejtuar të gjithë fretërve në paragrafin e tretë. 
Nëse flitet për dëgjesë, i flitet për të si atij që drejton, ashtu edhe atij që 
bindet, sepse dëgjesa ungjillore është e mundur vetëm nëse të dy e kryejnë 
mirë detyrën e tyre. Në të vërtetë, nuk është e mjaftueshme që guardiani 
të jetë i përgatitur mirë dhe i aftë ta kryejë shumë mirë rolin e vet: është e 
nevojshme që edhe fretërit e vëllazërisë të pranojnë të kenë një guardian 
dhe të bashkëpunojnë me të.

5.3.	 Shërbimi i guardianit ndaj jetës vëllazërore kalon para së gjithash 
nëpërmjet Kapitullit lokal, siç na kujtojnë KGJ:

Guardiani, së bashku me fretërit e kapitullit lokal, ta organizojnë jetën 
shtëpiake në mënyrën më të përshtatshme për të nxitur një Vëllazëri të 
vërtetë, reale dhe efikase23. 

Jeta shtëpiake për të cilën flitet përfshin të gjitha aspektet e jetës sonë, nga 
ato më të përvuajturat, deri te ato më të lartat dhe tregon, edhe një herë, 

23 KGJ 46.

objektivin e ndërtimit të “vëllazërisë së vërtetë, reale dhe efikase”. Le të 
analizojnë disa prej pikave të kësaj “jete shtëpiake” që guardiani duhet të 
organizojë. 

5.4.	 Në shumë entitete vëllazërisë i kërkohet përpunimi i një “Projekti 
jete vëllazërore”, që duhet përgatitur në Kapitullin lokal, nën drejtimin e 
guardianit. Në këtë ndihmesë nuk jepen udhëzime të qarta për përpunimin 
e një Projekti jete vëllazërore, që do të kërkonin shumë hapësirë. Përmendim 
të paktën dokumentin e Urdhrit mbi formimin e përhershëm24, përveç 
botimeve të shumta në lidhje me këtë.

5.5.	 Mes momenteve “të larta” të jetës vëllazërore të përditshme është 
ai i lutjes: “është detyrë e Kapitullit lokal... të caktojë kohën dhe rrethanat 
e tjera të kremtimit eukaristik dhe të lutjes së përbashkët”25. “Ministrat dhe 
guardianët të kujdesen që t’i kushtohet një hapësirë e përshtatshme leximit 
shpirtëror, edhe në bashkësi, sidomos të Shkrimit të Shenjtë”26. Cilësia e 
lutjes së përditshme varet prej kujdesit të të gjithë fretërve, me siguri, por 
edhe në këtë fushë roli i guardianit është i rëndësishëm. 

5.6.	 Për verifikimin dhe përmirësimin e cilësisë së lutjes ose të 
elementeve të tjera të jetës sonë vëllazërore, guardiani do të mund të 
propozojë edhe “Kapitullin e përtëritjes së jetës, në të cilën fretërit të 
diskutojnë për çka duket e nevojshme dhe e dobishme për të kultivuar jetën 
rregulltare të shtëpisë dhe për të bërë që të rritet dashuria vëllazërore”27. 

5.7.	 Një prej detyrave të guardianit është ajo që të jetë një organizator 
i mirë; në të vërtetë, në SGJ thuhet se “është detyrë e guardianit të nxisë 
dhe të koordinojë të gjitha punët e shtëpisë përkatëse”28. Gjithsesi, duhet 
vënë në dukje edhe fjalia që vijon menjëherë: “Megjithatë të mos harrojë se 
detyra e tij kryesore është ajo që të bashkojë e të ruajë në vëllazëri fretërit 
e caktuar në këto punë”. Pra, dimensioni i organizimit është i rëndësishëm 

24 Keni qenë të thirrur në liri. Formimi i përhershëm i Urdhrit të fretërve minorë, Romë 2008, 25-55.
25 SGJ 8.
26 SGJ 11 §1.
27 SGJ 10.
28 SGJ 32 §1.



16

por nuk mjafton: duhet që organizimi i mirë dhe ndarja e frytshme e 
punëve t’i shërbejë bashkimit dhe jetës vëllazërore.

5.8.	 Kapitulli lokal do të jetë vendi në të cilin ndodh shpërndarja e 
punëve, ashtu si edhe mjedisi i përshtatshëm për verifikimin e vazhdueshëm 
dhe mbështetjen e veprimtarisë së të gjithëve, siç sugjeron teksti i SGJ: 

Kapitullit lokal i takon jo vetëm të trajtojë problemet në lidhje me shtimin 
e punës, me ungjillëzimin dhe me kujdesin baritor, por edhe të kërkojë me 
ngulm relacion për secilën punë, për të krijuar dhe favorizuar bashkimin 
vëllazëror29.

Këtu tregohet një detyrë e rëndësishme e Kapitullit, që t’i lejojë çdo frati të 
bashkëndajë me të tjerët atë që është duke përjetuar në punën e vet. Jeta 
vëllazërore ka nevojë për këtë komunikim të ndërsjellë.

5.9.	 Në të vërtetë, favorizimi i komunikimit në vëllazëri është një 
detyrë e rëndësishme e guardianit në çdo nivel: si në një bashkëndarje në 
Kapitull, sikurse sapo thamë, si me lajmërime dhe komunikime që lejojnë 
“që ngjarjet me rëndësi më të madhe të Urdhrit t’u bëhen të njohura, sa 
fretërve, aq edhe të tjerëve”30. Pranë kësaj njohjeje të ngjarjeve të Urdhrit, 
do të jetë e rëndësishme të nxitet edhe njohja e ngjarjeve të vetë vëllazërisë, 
për shembull arsyeja e mungesës së përkohshme të ndonjë bashkëvëllai, ose 
sa u përket vetë fretërve. Komunikimi është një premisë e domosdoshme 
për bashkimin vëllazëror dhe prandaj guardiani duhet të ketë kujdes që të 
lehtësojë komunikimin, për të mos lejuar që fretërit e së njëjtës vëllazëri të 
mos i njohin lajmet e rëndësishme që u përkasin atyre dhe që u përkasin 
vëllezërve të së njëjtës shtëpi. 

5.10.	 Në jetën shtëpiake të vëllazërisë bën pjesë edhe kujdesi për 
një zonë të shtëpisë të rezervuar vetëm për fretërit, ajo që tradita e quan 
“klauzurë”: është detyrë e guardianit ta caktojë atë, me kapitullin lokal dhe 
me miratimin e ministrit provincial. Është po ashtu detyrë e guardianit të 

29 SGJ 32 §2.
30 KGJ 49.



17

bëjë që të zbatohet normalisht klauzura dhe ta pezullojë atë në mënyrë të 
jashtëzakonshme, kur ka një arsye të drejtë31. Duhet kujtuar se klauzura i 
takon çdo personi që i përket Urdhrit, si burra ashtu edhe gra.

5.11.	 Ndonjëherë fretërit sëmuren. Një aspekt i rëndësishëm i kujdesit 
të vëllezërve është që “Ministrat dhe guardianët t’u sigurojnë fretërve të 
sëmurë një asistencë vëllazërore dhe ndihma të përshtatshme të çfarëdo 
lloji”32. Ndoshta do të jetë e nevojshme të gjendet dikush tjetër që të merret 
me nevojat e vëllait të sëmurë; por kjo nuk është e mjaftueshme. Guardiani 
duhet të bëhet personalisht i pranishëm afër të sëmurit, në kohët e 
mundura, sepse vetëm në këtë mënyrë i sëmuri do të përjetojë kujdesin e 
dobishëm të vëllazërisë.

5.12.	 Guardianët të kujdesen jo vetëm për marrëdhëniet brenda 
vëllazërisë, por edhe për disa marrëdhënie “të jashtme”: në veçanti 
“Ministrat dhe guardianët dhe fretërit e tjerë, në bazë të statuteve të 
veçanta, të kryejnë siç duhet detyrat familjare ndaj prindërve, familjarëve 
dhe bamirësve të fretërve, si dhe t’i përfshijnë ata në lutjet e vëllazërisë”33. 
Marrëdhënia me familjarët e fretërve merr një domethënie të veçantë kur 
duhet të arrijë edhe në një ndihmë ekonomike ndaj prindërve të një frati, 
që duhet të përcaktohet me ministrin provincial34. Ndoshta duhet vënë 
në dukje se kjo ndihmë ekonomike është e parashikuar qartë vetëm për 
prindërit e fretërve, jo për të afërmit e tjerë.

5.13.	 Në jetën vëllazërore bëjnë pjesë edhe udhëtimet dhe eventualisht 
pushimet e fretërve. Edhe në këto raste guardiani ka një rol specifik, të 
përcaktuar nga Statutet gjenerale (SGJ 36;38;39;40) dhe nga statutet e 
veçanta. Kriteri bazë është, që nevojat e individëve të kombinohen me ato 
të vëllazërisë në tërësinë e saj, që duhet të mund të jetojë rregullisht edhe 
kur një frat mungon. 

31 Krh. SGJ 25.
32 SGJ 22 §3. 
33 KGJ 54 §1.
34 Krh. KGJ 54 §2. 

Ky kriter duhet të rregullojë edhe mungesat e vetë guardianit prej vëllazërisë:

Nëse nevoja e ngutshme, dashuria e krishterë, apo një dobi e dukshme, 
kërkojnë që guardiani apo ministri provincial nganjëherë duhet të 
mungojë më gjatë, këto arsye duhet të miratohen prej ministrit epror 
përkatës. Pastaj ata që do të mungojnë, le të kujtojnë që të kujdesen në 
mënyrë të tillë, që prej kësaj mungese fretërit të mos pësojnë asnjë dëm 
apo shqetësim35.

Me të gjitha këto masa, mbetet e vërtetë se edhe guardiani mund të shkojë 
në pushime (dhe duhet ta bëjë, për të ruajtur drejtpeshimin e vet fizik e 
psikik). 

5.14.	 Në fushën vëllazërore mund të konsiderohet edhe marrëdhënia 
mes guardianit dhe vikarit të tij. Përtej konsideratave juridike mbi rolin e 
vikarit, që tashmë i kemi përmendur, është i rëndësishëm bashkëpunimi 
vëllazëror mes guardianit dhe vikarit. Në të vërtetë, ky i fundit mund të 
bëhet një ndihmë e madhe për guardianin, si në arritjen e vendimeve të 
pjekura për jetën vëllazërore, ashtu edhe në zbatimin e vendimeve të bëra. 
Një bashkëbisedim i çiltër dhe i sinqertë mes guardianit dhe vikarit, para 
kapitujve apo para takimeve vëllazërore, do të mund të ndihmojë shumë; 
në veçanti, guardiani të ketë kujdes të flasë më parë me vikarin për atë që 
ka ndërmend t’i komunikojë gjithë vëllazërisë. Do të jetë një vëmendje e 
rëndësishme për vikarin, që do të shohë se roli i tij njihet, por edhe për 
guardianin, që ndoshta do të mund të dëgjojë sugjerime apo kundërshtime, 
që nuk i kishte parasysh më parë.

5.15.	 Sa u tha për marrëdhënien me vikarin, duhet mbajtur parasysh 
edhe në marrëdhënien e guardianit me ekonomin e vëllazërisë. Është e 
rëndësishme të kultivohet një dialog i vazhdueshëm dhe një komunikim 
transparent, në respekt ndaj fushave të dalluara, siç do të thuhet më tej, 
në fushat ekonomike dhe administrative. Marrëdhënia me ekonomin, 
përveçse një marrëdhënie e vlefshme pune, duhet të jetë edhe një 
marrëdhënie vëllazërore, sepse ekonomi është një frat i vëllazërisë.

35 SGJ 27 §1.

5.16.	 Në fushën vëllazërore bën pjesë edhe marrëdhënia mes guardianit 
dhe ministrit provincial. Bëhet fjalë për një lidhje të rëndësishme, si për 
guardianin personalisht, ashtu edhe për vëllazërinë në tërësinë e saj. Në të 
vërtetë, në marrëdhënien personale me ministrin, guardiani mund të gjejë 
ndihmë e mbështetje në nivel personal, por edhe udhëzime të dobishme 
për vëllazërinë në tërësinë e saj.

Në këtë marrëdhënie është e rëndësishme të mbahet parasysh se ministri 
dhe guardiani, me vikarët e tyre, janë dy figura që kryejnë një detyrë 
drejtimi (officium regiminis) dhe për të cilët flitet në të njëjtën mënyrë 
për “autoritet të zakonshëm”. Kjo do të thotë se guardiani nuk është një 
përfaqësues i thjeshtë i ministrit provincial: guardianit i njihet një autoritet 
personal, i lidhur me detyrën e tij, që nuk vjen prej ministrit provincial. 
Kjo do të thotë edhe se ministri provincial nuk është një “superguardian” 
i provincës, që duhet të ndërhyjë personalisht brenda secilës shtëpi. Do 
të jetë e rëndësishme të sqarohet fakti se bëhet fjalë për dy detyra të 
dalluara dhe bashkëpunuese, secila në nivelin e vet. Kjo do të sjellë edhe 
një zbatim të shëndoshë të parimit të subsidiaritetit, sipas të cilit nuk është 
e nevojshme t’i drejtohemi nivelit më qendror, kur një çështje mund të 
përballohet në nivel më lokal. 

Prej kësaj rrjedh se nuk është korrekte, për një guardian, “të lajë duart” për 
një problem, duke ia dërguar menjëherë ministrit provincial: në instancë të 
parë problemet duhet të përballohen dhe mundësisht të zgjidhen brenda 
vëllazërisë, pa iu drejtuar ministrit. Kjo mund të jetë më e mundimshme për 
guardianin, por sigurisht është më e frytshme për jetën e vëllazërisë dhe të 
secilit frat, që e dinë se sidoqoftë ekziston një nivel i mundshëm më i lartë 
apelimi, i përfaqësuar nga ministri provincial. Kësaj i duhet shtuar se, edhe 
nga një këndvështrim psikologjik, një referim tepër i shpeshtë te ministri 
provincial, bëhet një “diskualifikim” i rolit të guardianit para syve të fretërve. 

5.17.	 Një rast i veçantë, por që meriton ndonjë fjalë, është ai i guardianit 
përgjegjës edhe për një apo më shumë shtëpi filiale. Le t’i referohemi SGJ 
230-233, që e rregullojnë këtë situatë me disa norma, mes të cilave kujtojmë 
të paktën udhëzimin e nenit 232:

§1 Fretërit që banojnë në shtëpitë filiale, sipas mundësive dhe rrethanave, 
le të marrin pjesë rregullisht në kapitullin lokal të guardianatit dhe të 
mblidhen shpesh mes tyre dhe me fretërit e guardianatit, për t’u lutur së 
bashku dhe për të gëzuar vëllazërinë, si dhe për të biseduar për jetën e 
punën e tyre, sipas statuteve të veçanta. 

§2 Guardiani t’i vizitojë shpesh shtëpitë filiale dhe, për sa të jetë e mundur, 
t’i bashkojë fretërit për të ushqyer dashurinë e krishterë të ndërsjellë.

Edhe shtëpia filiale pra hyn në kujdesin normal vëllazëror të guardianit; 
megjithëse duke mbajtur parasysh kushtet e afërsisë apo të largësisë fizike, 
që mund të jenë shumë të ndryshme sipas rasteve, një sugjerim i mirë 
mund të jetë ai që të krijohet ndonjë rast “normal” pranie të guardianit 
pranë fretërve të shtëpisë filiale, për shembull duke treguar një ditë në javë, 
në të cilën normalisht guardiani do të jetë i pranishëm për të ngrënë një 
vakt pranë tyre ose për një moment të ditës. Rregullsia e kësaj pranie do 
t’u lejojë fretërve të shtëpisë filiale që ta përjetojnë afërsinë e guardianit jo 
vetëm në momente të jashtëzakonshme, por rregullisht gjatë gjithë vitit.

6.	 FUSHA FORMUESE / ANIMACIONI

6.1.	 Siç kemi thënë në fillim të fushës së jetës vëllazërore, është e 
mundur që disa tema të fushës formuese t’u mbivendosen të mëparshmeve, 
sepse nganjëherë është e vështirë të bëhet dallim mes jetës vëllazërore dhe 
formimit në jetën vëllazërore.

6.2.	 Një sugjerim i parë i thjeshtë dhe praktik për të organizuar 
momentet formuese të vëllazërisë është ai i caktimit, në një Kapitull lokal 
në fillim të trevjeçarit, të një “dite në javë” kushtuar veçanërisht vëllazërisë. 
Mund të jetë edhe vetëm një gjysmë dite, nëse nuk është e mundur një ditë 
e plotë, por është e rëndësishme që të ketë një kohë gjatë javës në të cilën 
guardiani e di se mund të propozojë takimet e vëllazërisë, pa vështirësinë 
për të kërkuar çdo herë një datë të mundshme për të gjithë. Në atë gjysmë 
dite në javë do të mund të propozohet një herë kapitulli, një herë tjetër 

tërheqja mujore, një herë tjetër një lectio, një herë tjetër një pauzë dhe një 
herë tjetër asnjë nismë... në të vërtetë nuk është e nevojshme të zihen të 
gjitha javët, por sidoqoftë mbetet e dobishme për guardianin të dijë se kur 
është e mundur të ketë kohën e nevojshme për një ngjarje të vëllazërisë.

Në këtë mënyrë guardiani do të mund të propozojë që në fillim të vitit 
shoqëror një kalendar të takimeve të vëllazërisë, që do t’u lejojë të gjithëve 
që t’i programojnë veprimtaritë e tjera. Një sugjerim është ai që t’i jenë sa 
më shumë besnikë kalendarit të caktuar: në përgjithësi, është mirë që të mos 
anulohen takimet e programuara, edhe nëse, për ndonjë arsye të drejtë, në 
momentin e fundit ndonjë frat i vëllazërisë nuk mund të jetë i pranishëm. 
Përvoja mëson se, edhe pse për momentin fretërit duket se janë të kënaqur 
kur anulohet një angazhim, në fund të vitit, në verifikim, do ta vërejnë këtë 
fakt si një element negativ dhe si një provë të seriozitetit të paktë. 

6.3.	 Një detyrë e guardianit, nga këndvështrimi formues, është ai 
që të bëhet ndërlidhje mes propozimeve formuese të entitetit të vet dhe 
vëllazërisë lokale, duke mbajtur parasysh se “përgjegjësia e formimit bie 
mbi të gjithë fretërit, në mënyrë të veçantë mbi ministrin e përgjithshëm 
për gjithë Urdhrin, dhe mbi ministrat përkatës për provincat apo entitetet 
e tjera”36. Në të vërtetë, SGJ 85 §1 parashohin që “Ministrat të kujdesen që 
në kapitujt (provincialë) të hartohen programe formimi të vazhdueshëm”. 
Këto programe formimi të vazhdueshëm të Provincës janë të koordinuara 
nga moderatori provincial për formimin e vazhdueshëm: do të jetë e 
rëndësishme që guardiani të mbajë një kontakt të mirë me të, për të bërë që 
vëllazëria lokale të jetë e përfshirë mirë në punën provinciale të formimit 
të vazhdueshëm. 

6.4.	 Në lidhje me formimin e vazhdueshëm, është mirë të kujtojmë se 
çfarë thotë neni 137 i KGJ:

§1 I takon secilit frat, si përgjegjës i fundit dhe vendimtar, të kujdeset për 
formimin e vet të vazhdueshëm dhe ta vazhdojë atë37. 

36 KGJ Neni 138.
37 Krh. CPO 81 48.

§2 Meqenëse vetë vëllazëria është qendra parësore e formimit të 
vazhdueshëm, i takon secilit frat dhe para së gjithash guardianit, detyra 
të kujdeset që jeta e zakonshme e bashkësisë të nxisë veprimtarinë 
formuese38. 

§3 Është detyrë e të gjithë Ministrave e guardianëve, me ndihmën 
e Kapitujve përkatës, të animojnë dhe të urdhërojnë formimin e 
vazhdueshëm, si dhe të sigurojnë ndihmësit e nevojshëm, sipas statuteve39. 

Thuhet qartë se është detyrë e guardianit “të bëjë që jeta e zakonshme e 
bashkësisë të nxisë veprimtarinë formuese”: dëshirohet të thuhet se formimi 
i vazhdueshëm është i përbërë prej jetës së zakonshme më shumë se sa 
prej nismave të jashtëzakonshme. Kujdesi për cilësinë e jetës së zakonshme 
është puna e vërtetë e formimit të vazhdueshëm: siç thonë KGJ, kjo është 
detyrë para së gjithash e guardianit, që është rojtari i natyrshëm i jetës së 
zakonshme të vëllazërisë. 

6.5.	 Ky nen i KGJ interpretohet me autoritet nga Ratio formationis 
franciscanae e Urdhrit, në nenin 120, që thotë:

Guardiani të nxisë formimin e vazhdueshëm të vëllazërisë lokale dhe 
të secilit frat nëpërmjet Kapitullit lokal, ditëve të tërheqjes, ushtrimeve 
shpirtërore vjetore, bashkëndarjes së Fjalës së Zotit, rishikimeve periodike 
të jetës, dëfrimit të përbashkët, mbledhjeve vëllazërore, ditëve të studimit, 
dialogut personal me çdo frat etj. (krh. KGJ 137 §2).

6.6.	 Ratio formationis franciscanae e përcakton detyrën formuese të 
guardianit, sikurse edhe atë të formuesve të tjerë, nëpërmjet imazhit të 
shoqërimit. Kategorisë së “shoqëruesve” i përkasin guardianët, sipas nenit 
92 të të njëjtit Ratio formationis:

§1. Shërbesa e kujdesit shpirtëror (krh. RrP 4,6) dhe e ruajtjes vëllazërore 
(krh. RrP 5,1), ndaj bashkësisë ashtu si edhe ndaj secilit frat dhe kandidat, 
të ushtrohet në mënyrë të vazhdueshme dhe jo vetëm prej Ministrave, 

38 Krh. CPO 81 49.
39 Krh. RrP 18,1; CPO 81 51; CIC 661.

por edhe prej çdo frati – veçanërisht prej guardianëve, formuesve dhe 
udhëheqësve shpirtërorë – të cilëve u janë besuar vëllezër të tjerë.

Për këtë rol të rëndësishëm, që përshkruhet në mënyrë efikase si “kujdes 
shpirtëror dhe ruajtje vëllazërore”, me referim në shkrimet e shën 
Françeskut, shtohet menjëherë, në paragrafin që vijon, nevoja për një 
përgatitje:

§2. Ministrat, guardianët, formuesit dhe udhëheqësit shpirtërorë 
formohen për ta ushtruar siç duhet shërbimin e tyre si shoqërues.

Prej këtu rrjedh nevoja që në provincë të ketë propozime formimi specifik 
për guardianët, që duhet të ndihmohen për ta kryer mirë shërbimin e tyre 
formues.

6.7.	 Në lidhje me këtë detyrë të “shoqërimit” të vëllazërisë nga ana e 
guardianit do të mund të lexohen me dobi nr. 92-104 të Ratio formationis 
franciscanae, që jep udhëzime të dobishme për këtë detyrë të guardianit 
dhe të formuesve. 

6.8.	 Në lidhje me detyrën specifike të guardianit për t’u kujdesur 
në vëllazëri për thellimin e përshpirtërisë françeskane, mund të jetë e 
dobishme të shihen dy nenet e para të SGJ, që u japin guardianëve disa 
detyra specifike edhe shumë konkrete. 

SGJ, neni 1

Ministrat dhe guardianët të kujdesen që çdo frat të ketë një kopje të 
Rregullës dhe të Testamentit të shën Françeskut, së bashku me Kushtetutat 
gjenerale dhe me Statutet.

SGJ, neni 2

§1 Çdo javë, për sa është e mundur, në vëllazëri të lexohet të paktën ndonjë 
pjesë e Rregullës ose e Testamentit të shën Françeskut. Në përfundim të 
leximit, guardiani të lexojë nxitjen dhe bekimin e Atit serafik40. 

40 Krh. Test 40-41.

§2 Për një përtëritje të vazhdueshme të shpirtit ministrat dhe guardianët 
të caktojnë që, në kohën e përshtatshme, në vëllazëri të lexohen dhe të 
shpjegohen Shkrimet e shën Françeskut, Kushtetutat e përgjithshme dhe 
dokumentet e tjera që janë nxjerrë nga Kapitulli i përgjithshëm dhe nga 
Kapitulli provincial për një interpretim dhe përditësim më të mirë të 
Rregullës. 

§3 Sa është përshkruar në paragrafët e mësipërm të specifikohet më mirë 
në statutet e veçanta. 

Ndoshta nuk do të jetë e mundur të realizohen përpikërisht këto udhëzime, por 
ato tregojnë qëllimin e saktë që të thellohet karizma françeskane, duke dhënë 
mjetet konkrete (tekstin e Rregullës ose të KGJ) por edhe nëpërmjet njëfarë 
“ritualizimi” të dëgjimit me nderim të këtyre teksteve, ashtu si edhe nëpërmjet 
përditësimit në lidhje me mënyrat me të cilat duhet jetuar sot karizma.

6.9.	 Një fushë tjetër e animacionit i përket “kthimit ekologjik”, në të 
cilin na thërret papa Françesku në enciklikën Laudato si’41; Guardiani do 
të kujdeset të nxisë një stil jete ekologjike, në zgjedhjet e përditshme të 
jetës vëllazërore (energjia, ushqimi, transportet, mbeturinat, përdorimi i 
ujit etj.) në bashkëpunim me Animatorin provincial të Drejtësisë, paqes 
dhe integritetit të botës së krijuar42. 

6.10.	 Një rast i fundit pak më specifik meriton vëmendje: ai i guardianit 
në një shtëpi formimi, me marrëdhënien delikate mes guardianit dhe 
mësuesit të formimit. Bëhet fjalë për një temë të rëndësishme, për të 
cilën duhet kujtuar para së gjithash se mes vlerave që një frat i ri duhet t’i 
bëjë të vetat është pikërisht edhe ajo e njohjes dhe respektimit të rolit të 
guardianit. Ndërsa roli i mësuesit përfundon me kushtet e përjetshme, roli 
i guardianit vazhdon për gjithë jetën e një frati: pra, është e rëndësishme që 
të edukohen dhe të edukojë veten për të pasur një guardian.

41 Krh. Letra enciklike “Laudato si’” (Lëvduar qofsh) e Atit të Shenjtë Françeskut mbi kujdesin për shtëpinë e 
përbashkët, 216-221.
42 Një mjet i dobishëm është ndihmesa “La salvaguardia del creato nella vita quotidiana dei frati minori”, 
e botuar në 2011 nga Zyra DPIK dhe mund ta gjeni në internet në web-faqen: www.ofmjpic.org (For-
mazione GPIC / Risorse).

Për të përcaktuar kompetencat përkatëse, duhet të mbahet parasysh RFF 
në nr. 144, që i jep mësuesit përgjegjësinë e drejtpërdrejtë mbi fretërit në 
formim:

Mësuesi në një shtëpi formimi, së bashku me “coetus formatorum”, është 
përgjegjësi i drejtpërdrejtë i formimit në vëllazëri dhe, si i tillë, i përgjigjet 
ministrit provincial.

RFF i kthehet kësaj teme, duke kujtuar rëndësinë e veçantë të zgjedhjes së 
guardianit dhe të anëtarëve të “coetus-it” në shtëpitë e formimit (RFF 152) 
e duke thënë në nr. 153 fjalën kyçe: bashkëpunim. 

Guardiani, përgjegjës për rregullin e duhur të shtëpisë (krh. KGJ 140 §3), 
e ushtron detyrën e vet në bashkëpunim të ngushtë me mësuesin, duke 
respektuar, si veçantinë e shtëpisë së formimit, ashtu edhe përgjegjësinë 
formuese të mësuesit.

Numri 154 specifikon në mënyrë të mëtejshme detyrat e guardianit në 
shtëpinë e formimit:

Në veçanti, guardiani në një shtëpi formimi, përveçse të favorizojë të 
mirën e vëllazërisë e të fretërve, të kujdeset për jetën dhe disiplinën 
rregulltare dhe të koordinojë veprimtarinë e shtëpisë (krh. KGJ 237), ka 
detyrën që:

•	 të kujdeset që mësuesi të jetë i lirë nga detyra apo angazhime që e pengojnë 
t’i kushtohet programit formues;

•	 të mbështesë nëpërmjet shembujve e fjalëve përgjegjësinë formuese të 
mësuesit;

•	 të ushtrojë detyrën e vet si anëtar i “coetus formatorum”, nëse bën pjesë në 
të (krh. KGJ 140 §2), nën drejtimin e mësuesit;

•	 të favorizojë forma të pjesëmarrjes së fretërve në formim në kapitullin 
lokal, si mjet formimi.

6.11.	 Kësaj fushe formuese mund t’i përkasin edhe shumë udhëzime 
të tjera. Bëhet fjalë për një nga detyrat ndoshta më kërkuese të rolit të 
guardianit sot. Në këtë ka ndodhur një ndryshim i madh në 50 vitet e fundit: 
nga një rol kryesisht hierarkik e juridik i guardianit, relativisht i thjeshtë 
për t’u përcaktuar, është kaluar në një detyrë formimi dhe animacioni 
që është shumë më kompleks dhe kërkues. Prandaj është e rëndësishme 
që ministrat t’i ndihmojnë guardianët me propozime të përshtatshme 
formuese, por edhe që guardianët të aktivizohen në mënyrë spontane, 
duke kërkuar mundësi, edhe jashtë Urdhrit, në të cilat të kujdesen për 
formimin e vet specifik. 

7.	 FUSHA EKONOMIKE

7.1.	 Ekonomia është e rëndësishme edhe në jetën françeskane, sepse 
në jetën tonë vëllazërore bën pjesë kushti i varfërisë. Edhe që të mund të 
jetohet ky angazhim, është thelbësor roli i guardianit, siç kujton neni 82 i 
KGJ tona:

§1 Të gjithë fretërit t’i përdorin paratë në mënyrën që u shkon të varfërve 
dhe me përgjegjësi solidare ndaj vëllazërisë, «siç u ka hije shërbëtorëve të 
Hyjit dhe ndjekësve të varfërisë së shenjtë»43. 

§2 Në përdorimin e parave, fretërit të varen krejtësisht prej ministrave 
dhe prej guardianëve, jo vetëm për të kërkuar huatë e lejuara, por edhe 
për raportin e saktë mbi hyrjet dhe shpenzimet. 

§3 Fretërit, veçanërisht ministrat dhe guardianët, të shmangin me kujdes 
çfarëdo grumbullimi, duke pasur parasysh nevojat e të varfërve44. 

Kjo është një detyrë nganjëherë delikate, por që kërkon qartësi dhe 
vendosmëri nga ana e guardianit. Parimi i pohuar nga KGJ është se “në 
përdorimin e parave fretërit të varen krejtësisht nga ministrat dhe nga 

43 RrV 5,4.
44 Krh. Litt SCR, 2.11.1970.

guardianët”: ky parim mund të ketë realizime konkrete të ndryshme, në 
situatat e vendeve dhe vëllazërive të ndryshme, por në çdo rast pohohet 
qartë se fretërit duhet të varen nga guardiani në përdorimin e parave. 
Kapitulli lokal do të jetë vendi i përshtatshëm në të cilin të sqarohet se 
cilat norma synohet të ndiqen: për shembull si dhe kur bëhet raportimi i 
shpenzimeve, si i merr paratë secili prej fretërve etj. Këto rregulla duhet 
të jenë publike, të qarta dhe të barabarta për të gjithë fretërit e vëllazërisë.

7.2.	 Kërkesa dhe raportimi për paratë nga ana e fretërve duhet t’i bëhen 
guardianit, jo ekonomit. Për këtë qëllim është e rëndësishme të sqarohen 
me ekonomin kompetencat e ndryshme, që janë ato të caktuara qartë prej 
KGJ tona, të cilat parashohin se:

Ekonomi, apo administratori i të mirave, kujdeset për administrimin 
e të mirave nën drejtimin dhe nën varësinë e ministrit apo guardianit 
përkatës45. 

Vetëm ministri dhe guardiani, nëpërmjet “zyrës së qeverisjes” të tyre, për 
të cilën kemi folur, kanë autoritetin të lejojnë përdorimin e parave; ajo e 
ekonomit nuk është një zyrë qeverisjeje dhe prandaj ekonomi nuk mund 
ta lejojë përdorimin e parave. Konkretisht, do të jetë ekonomi ai që do t’i 
administrojë materialisht paratë, mund të jetë ai që ua dorëzon fretërve, 
që administron kartat e tyre të kreditit etj.; por duhet të jetë e qartë për 
të gjithë se leja nuk jepet nga ekonomi, që është administrator, por nga 
guardiani, që ka autoritetin ta bëjë këtë.  

7.3.	 Do të jetë po ashtu e rëndësishme që ekonomi t’i japë llogari 
guardianit për shpenzimet e veta personale, sikurse çdo frat tjetër: fakti se 
ekonomi administron paratë, nuk do të thotë se nuk duhet të japë llogari 
për shpenzimet e veta personale, sikurse çdo frat tjetër. 

Kjo qartësi në dallimin e roleve të guardianit dhe ekonomit duhet të thellohet 
jo vetëm mes dy të interesuarve, por edhe në kapitull, së bashku me të gjithë 
fretërit e vëllazërisë, për t’u bërë një bindje e bashkëndarë prej të gjithëve.

45 KGJ 246 §1. 

7.4.	 Dimensioni ekonomik është pjesë thelbësore e jetës vëllazërore, 
siç na kujton neni 42 §2 i KGJ tona:

Jeta e bashkimit vëllazëror kërkon prej fretërve një zbatim të njëzëshëm 
të Rregullës dhe të Kushtetutave, një nivel të barabartë jete, pjesëmarrje 
në veprimtaritë e jetës së vëllazërisë, në veçanti në lutjen e përbashkët, 
në ungjillëzim dhe në punët shtëpiake dhe, po ashtu, kalimin, në dobi të 
bashkësisë, të të gjitha pagave të fituara për çfarëdo lloj pune46.

Është domethënëse që së bashku me lutjen, me ungjillëzimin dhe me punët 
e shtëpisë, të thuhet qartë se gjithçka që një frat merr (në para ose në një 
formë tjetër) i përket vëllazërisë. 

7.5.	 Kjo theksohet qartë në KGJ47 kur flitet për punën e fretërve:

Si pagesë pune fretërit të marrin gjërat e nevojshme dhe këtë ta bëjnë me 
përvujtëri48. Megjithatë, çfarëdo gjëje që të blejnë me punën e tyre apo 
për arsye të Urdhrit, ose ajo që marrin në çfarëdo mënyre nën formën e 
pensionit, subvencionit apo sigurimit, i përket vëllazërisë49. 

Pra, rroga, pensioni apo çdo tjetër hyrje e secilit frat, duhet t’i shkojnë 
vëllazërisë. 

Kur guardiani sheh se në vëllazërinë e tij nuk ndodh kështu, është detyrë 
e tij e saktë t’u kërkojë llogari fretërve të përfshirë. Duhet ta bëjë këtë me 
maturi, me shumë delikatesë, por me po aq vendosmëri nuk do të mund 
të lejojë që gjërat të vazhdojnë në atë mënyrë. Kjo është një pikë thelbësore 
për jetën tonë dhe një detyrë morale e guardianit.

7.6.	 Sa kemi thënë deri tani në lidhje me varësinë në përdorimin e 
parave, vjen prej KGJ tona dhe është një normë objektive. Mund të shtojmë 
një sugjerim fakultativ sjelljeje për guardianët: raportimi i shpenzimeve 

46 Krh. CIC 668,3.
47 KGJ 79 §2.
48 Krh. RrV 5,3-4.
49 Krh. CIC 668,3.

mund të bëhet siç duhet edhe nga guardiani, sikurse nga të gjithë fretërit 
e tjerë. Në të vërtetë, do të ishte mirë që edhe guardiani t’ia tregojë 
periodikisht dikujt (vikarit, për shembull, ose ekonomit) listën e vet të 
shpenzimeve, edhe pse nuk duhet t’i kërkojë leje për këto. Dobia e kësaj 
praktike është e dyfishtë: nga njëra anë shërben për të dhënë shembullin e 
mirë dhe për të motivuar fretërit që të bëjnë të njëjtën gjë, nga ana tjetër i 
shërben guardianit që të mos e humbë një zakon të cilin, natyrisht, duhet 
ta rimarrë kur përfundon shërbimi i tij.

7.7.	 Sidoqoftë duhet të ruhet autonomia e nevojshme e guardianit në 
disa raste, në të cilat, për arsye të ndryshme, është mirë të ruhet heshtja në 
lidhje me njëfarë përdorimi të parave, si për shembull në ndihmën ndaj 
prindërve të një frati të vëllazërisë, ose në raste të tjera.

7.8.	 Mes detyrave me karakter ekonomik të guardianit është edhe 
kontrolli i administrimit të shtëpisë, të bërë nga ekonomi, dhe përfshirja 
në rendin e ditës së kapitullit e një informacioni periodik drejtuar fretërve 
në lidhje me administrimin lokal. Guardiani nuk mund t’ia delegojë “in 
toto” këto përgjegjësi ekonomit, sepse në çdo rast është guardiani ai që 
duhet të japë llogari personalisht për to.

7.9.	 Në lidhje me administrimin dhe me bilancet, do të jetë e 
rëndësishme edhe të shqyrtohet dhe të vendoset së bashku në Kapitull se 
çfarë drejtimesh zhvillimi duhet t’i jepen administrimit lokal të shtëpisë. 
Nuk mund të kufizohemi me regjistrimin e hyrjeve dhe daljeve, por duhet 
ndërhyrë me strategji të përshtatshme për t’i orientuar bilancet tona në 
drejtim më ungjillor e vëllazëror, në përputhje me zgjedhjen tonë të jetës. 
Bilanci i hyrjeve dhe i daljeve nuk është një ngjarje e natyrës, që nuk 
varet prej nesh, por është fryti i zgjedhjeve të jetës. Në gjithë këtë është i 
rëndësishëm roli i guardianit, për ta drejtuar ekonominë e shtëpisë para 
së gjithash kah një bilanci që mund të përballohet, që mund të jetë edhe 
ungjillor.

7.10.	 Për gjithë fushën ekonomike, nga e cila kemi vënë në dukje disa 
aspekte, porosisim edhe ndihmesën: Administrimi françeskan i ekonomisë, 

të botuar nga Kuria jonë e përgjithshme në vitin 2014 dhe që gjendet në 
Internet në web-faqen e Urdhrit.

8. FUSHA ADMINISTRATIVE

Po kujtojmë disa punë administrative me të cilat duhet të merret guardiani:

8.1.	 Kronika, arkivi, biblioteka dhe veprat artistike. Kështu përcaktojnë 
SGJ, neni 28:

§1 Sipas normave të statuteve të veçanta, në secilën shtëpi dhe provincë të
caktohen fretër që hartojnë kronikën, kujdesen për arkivin dhe ushtrojnë
detyra të tjera të nevojshme për jetën e vëllazërisë.

§2 Të ruhen me kujdes të madh, të mbikëqyren e të përditësohen sipas
nevojave të kohës sonë bibliotekat, sidomos ato më të shquarat dhe me
më shumë vlerë. E njëjta gjë vlen për arkivat, muzetë dhe veprat e artit.

Për sa i përket arkivit të vëllazërisë, do të jetë mirë që, në fillim të mandatit, 
të konsultohet arkivisti i provincës për të njohur udhëzimet provinciale për 
arkivat lokale. Normalisht dallohet një arkiv ekonomik (llogaritë, faturat) 
me të cilin merret ekonomi lokal, nga një arkiv në kuptimin e ngushtë, me 
dokumentet që i përkasin jetës së kuvendit, marrëdhënieve me dioqezën, 
me shtetin, me entet e tjera etj. 

8.2.	 Zgjedhja e një sekretari të kapitullit, që të shkruajë verbalin e 
kapitujve lokalë.

Kështu caktojnë SGJ, neni 243 §2:

Aktet e çdo kapitulli apo të diskretorit të shkruhen në një libër të posaçëm 
nga Sekretari, i ngarkuar në seksionin e parë, dhe të firmosen prej tij, 
pasi të jenë miratuar. Libri i verbaleve t’i paraqitet vizitatorit, si provincial 
ashtu edhe të përgjithshëm, gjatë vizitës. 

8.3. Regjistrat e meshëve. 

Kështu përcaktojnë SGJ, neni 191:

I takon ministrit provincial ose delegatit të tij të shqyrtojë çdo vit 
regjistrat e lëmoshave për Meshët e shenjta të çdo shtëpie të provincës 
(krh. CIC 958).

Kan. 958 i Kodit të së drejtës kanonike, të cilit i referohet neni ynë, thotë:

§1. Famullitari, ashtu si edhe rektori i një kishe apo i një vendi tjetër
përshpirtërie, ku është e zakonshme të merren lëmoshat e Meshëve, të
kenë një regjistër të veçantë, në të cilin të shënojnë me kujdes numrin e
Meshëve që duhen kremtuar, qëllimin, lëmoshën e dhënë dhe kremtimin
e kryer.

§2. Ordinari ka detyrën t’i shqyrtojë çdo vit këta regjistra, personalisht
ose nëpërmjet të tjerëve.

Mund të jetë e dobishme të studiohen normat e Kodit të së drejtës 
kanonike që kanë lidhje me lëmoshat për kremtimin e meshëve (kan. 954-
958). Kujtojmë se bëhet fjalë për një fushë veçanërisht delikate edhe nga 
këndvështrimi moral. 

8.4.	 Kalimet e dorëzimeve të inventarit dhe të regjistrave.

Kështu përcaktojnë SGJ, neni 255:

§1 Secili guardian në kohën e vet duhet t’i paraqesë kapitullit provincial
dhe guardianit të ri inventarin e mobilieve të shtëpisë dhe të orendive
të shenjta të kishës, si dhe regjistrin e hyrjeve e daljeve: ky inventar dhe
regjistër të nënshkruhen nga kapitulli lokal ose nga diskretori.

§2 Në kapitullin lokal dhe në diskretor të mos firmosen regjistrat e
ekonomisë, nëse nuk janë shqyrtuar.

Duhet vënë në dukje ajo që thotë §2, që duket se ka mirë parasysh njëfarë 
sipërfaqësie në firmosjen e regjistrave nga ana e fretërve të vëllazërisë. 
Ndërsa këto firma duhet të lejojnë një kontroll vëllazëror të administrimit 
dhe një vigjilencë, për mungesën e së cilës nganjëherë ankohemi.

8.5.	 Shpenzimet, tjetërsimet, borxhet, ndërtimi dhe ristrukturimi i 
ndërtesave.

Kemi cituar më lart disa raste të administrimit të jashtëzakonshëm, në të 
cilat guardianit i nevojitet pëlqimi i kapitullit për të vepruar në mënyrë 
të vlefshme: për shpenzimet që e kapërcejnë një shifër të caktuar nga 
definitori provincial (SGJ 252 §2), për tjetërsimet dhe borxhet (SGJ 254) 
dhe për zgjedhjet për të ndërtuar e ristrukturuar ndërtesa (SGJ 252 §3).

9.	 FUSHA E UNGJILLËZIMIT

9.1.	 Me fushë ungjillëzimi nënkuptojmë atë mision që i përket 
thelbësisht jetës sonë si fretër minorë dhe që trajtohet në kap. V të KGJ 
tona. Bëhet fjalë për një parim themelor, të shprehur mirë nga KGJ 87 §1.

§1 E gjithë vëllazëria, pra Urdhri, provinca dhe shtëpia, si edhe secili frat, 
të mos jetojnë vetëm për vetveten, por duhet të jenë të dobishëm edhe 
për të tjerët50, duke kërkuar me të gjithë njerëzit atë bashkim vëllazëror që 
kultivojnë mes tyre51.

Duhet vënë në dukje lidhja që bëhet mes bashkimit vëllazëror që fretërit 
kultivojnë mes tyre dhe kërkimit të të njëjtit bashkim me gjithë njerëzimin. 
Kjo na përforcon në bindjen se kërkimi i një jete të mirë vëllazërore nuk 
është një formë egoizmi shpirtëror, që kërkon mirëqenien e një klubi të 
zgjedhur personash me të cilët të jetojmë mirë, por është thjesht fillimi i 
një hapjeje ndaj tjetrit, që realizohet para së gjithash me vëllezërit tanë, por 

50 Krh. Uff rit ant. Lavdet në AF X 383.
51 Krh. Evangelii Nuntiandi 15; Med M 2; Mad 15.31.33; Bah 22-23.

që nuk ndalet aty dhe se për natyrë të vet është e destinuar të shtrihet te 
çdo krijesë. Është një rrezatim progresiv, që lind nga “veprimi i shenjtë” i 
Shpirtit të Zotit, Shpirtit të dashurisë, dhe që krijon bashkim mes nesh dhe 
me çdo person, e madje me gjithë krijimin. 

9.2.	 Pohimi i paragrafit të parë specifikohet menjëherë prej paragrafit 
tjetër, që përfshin drejtpërdrejt shërbimin e guardianit, megjithëse pa e 
cituar shprehimisht, në masën në të cilën ai është animatori natyror dhe 
udhëheqësi i vëllazërisë lokale:

§2 Meqenëse ky bashkim vëllazëror mbahet nga lutja dhe nga pendesa, 
dëshmia e parë dhe më e ndritshme e Ungjillit52 dhe shenjë profetike e një 
familjeje të re njerëzore, jeta e vëllezërve mes njerëzve le të jetë e tillë që 
kushdo t’i shohë e t’i dëgjojë, ta madhërojë e ta lëvdojë pa masë Atin që 
është në qiell.

Nëse “dëshmia e parë dhe më e ndritshme e Ungjillit” është jeta vëllazërore e 
fretërve mes njerëzve, është e qartë se detyra e guardianit që e përvijuam deri 
këtu, është thelbësore për dimensionin ungjillëzues të vëllazërisë. I gjithë 
angazhimi i kushtuar për një jetë të mirë vëllazërore ka pra një ndikim të 
madh në ungjillëzim: të merremi me cilësinë e jetës sonë nuk është vetëm 
një detyrë “ad intra”, por, në masën në të cilën i bën vëllazëritë tona shenja të 
besueshme të jetës ungjillore, ka edhe një ndikim të madh “ad extra”.

Ungjillëzimi ynë, edhe kur kryhet nga një frat, është gjithmonë shprehje 
e “gjithë vëllazërisë, pra e Urdhrit, provincës dhe shtëpisë”53 që e dërgon 
individin në një mision të veçantë. Ky dimension vëllazëror është element 
përbërës dhe karakteristik i formës sonë të jetës.

9.3.	 Një rrjedhojë e parë e këtij parimi është se: 

veprimtaritë për t’u marrë përsipër nga fretërit, duhet të përcaktohen 
nëpërmjet këshillimit në Kapitujt lokalë, për nevojat reale të njerëzve, të 

52  Krh. Gjn 13,35; CIC 673; Evangelii Nuntiandi 69; Med M 10.
53 KGJ 87 §1.

Kishës, të Urdhrit dhe të secilit frat, por duke mbetur pushteti i Ministrave 
dhe i guardianëve për të vendosur dhe për të caktuar se cilat veprimtari 
duhet të zgjidhen dhe cilëve fretër u duhen besuar54.  

Kthehet kompetenca e guardianit, para së gjithash brenda Kapitullit lokal, 
që ai të bëhet një vend i shoshitjes, në të cilin të identifikohen bashkërisht 
“veprimtaritë që duhen marrë përsipër nga fretërit”. 

9.4.	 Ky kriter theksohet nga KGJ55 edhe kur flitet për punën e fretërve:

§1 Në zgjedhjen e çfarëdo pune apo shërbimi të mbahen parasysh 
edhe jeta vëllazërore, lokale e provinciale, së cilës asnjë frat nuk duhet 
t’i shmanget, si edhe aftësitë e secilit, dhe në mënyrë të tillë që puna 
të merret përsipër dhe të kryhet me përgjegjësi në vëllazëri, sipas 
dispozitave të statuteve të veçanta56. 

Mbetet e vërtetë se kjo shoshitje bashkësiore nganjëherë duhet të matet 
me situata që nuk varen prej vëllazërisë lokale, si për shembull në rastin e 
fretërve që kanë detyra emërimi provincial apo detyra dioqezane (definitor, 
famullitar, formues, mësues etj.) ose detyra të lidhura me kompetenca 
specifike, që frati i kryen prej shumë kohësh në një fushë të caktuar. Në 
të gjitha këto raste, guardiani dhe vëllazëria nuk zgjedhin ose vendosin 
realisht çfarë duhet të bëjë frati, por thjesht marrin parasysh situatat që e 
angazhojnë fratin dhe që duhet të integrohen në jetën e vëllazërisë. Detyra 
specifike e guardianit, në këto raste, do të jetë edhe një herë ajo që të krijojë 
lidhje bashkimi, për të integruar me të vërtetë veprimtaritë e secilit në 
jetën vëllazërore.

9.5.	 Një rrjedhojë e dytë është nevoja për të zhvilluar mes fretërve 
aftësinë për të bashkëpunuar: nëse asnjë veprimtari nuk është “pronë private”, 
do të jetë e rëndësishme të bëjmë që të rritet prirja për të bashkëpunuar me 
të tjerët dhe për të njohur mundësitë e shumta të zhvillimit të shërbimeve 
baritore së bashku. Sa herë që do të shfaqim këtë prirje tonën për t’iu 

54 KGJ 112 §2. 
55 KGJ 79 §1.
56 Krh. Med F 54c.

kushtuar së bashku ungjillëzimit, me një bashkëpunim të gëzueshëm, do 
të japim menjëherë një dëshmi të sigurt të stilit françeskan.  

9.6.	 Në këtë këndvështrim të bashkëpunimit të bindur e vëllazëror 
hyn edhe marrëdhënia mes guardianit dhe fretërve të tjerë me përgjegjësi 
në fushën e ungjillëzimit: le të mendojmë për famullitarët, për rektorët e 
shenjtëroreve dhe për përgjegjësit e shkollave që i drejtojnë fretërit.

Bëhet fjalë për një çështje shpesh problematike, zgjidhja e së cilës nuk 
duhet të jetë patjetër ajo që të bashkohen në një person të vetëm dy detyrat, 
për të shmangur konfliktet. Në të vërtetë, edhe kjo zgjidhje nganjëherë 
mund të rrezikojë ta mbingarkojë një frat, duke i imponuar dy shërbime 
që kërkojnë secili një përkushtim dhe një angazhim me kohë të plotë dhe 
duke rrezikuar të imponojnë një zgjedhje praktike, për arsye të së cilës 
privilegjohet njëri angazhim ose tjetri.

Zgjidhja më e mirë duket se është ajo e bashkëpunimit, që nga njëra 
anë sheh një guardian të bindur për rëndësinë parësore të angazhimit të 
ungjillëzimit (famullia, shkolla apo shenjtërorja) për gjithë vëllazërinë, dhe 
nga ana tjetër sheh fratin përgjegjës të një detyre specifike që ndihet anëtar 
me titull të plotë i një vëllazërie, frat mes vëllezërve të vet.

Perspektiva specifike dhe karakterizuese e baritores së një famullie, të një 
shkolle apo të një Shenjtëroreje françeskane do të jetë fakti se në zemrën 
e ungjillëzimit tonë nuk gjendet vetëm një frat i vetëm përgjegjës, por një 
vëllazëri fretërish që “kërkojnë me të gjithë njerëzit atë bashkim vëllazëror 
që kultivojnë mes tyre”57.

Në lidhje me këtë temë të fundit jua tërheqim vëmendjen edhe në 
ndihmesën: Inviati per evangelizzare in fraternità e minorità nella 
parrocchia, të botuar në vitin 2009 nga Sekretariati i përgjithshëm për 
Ungjillëzimin, dhe ndihmesën Andate e insegnate. Linee guida per la 
Educazione Francescana, të botuar nga Kuria në vitin 2009. Të dy mund t’i 
gjeni në internet, në web-faqen e Urdhrit.

57 KGJ 87 §1.



36

10.	PËRFUNDIM

Në përfundim, kur një frat pranon emërimin, përgjegjësinë dhe angazhimin 
vëllazëror për të qenë guardian i një vëllazërie, ai është “i martuar” me atë 
bashkësi fretërish “sikurse Krishti është i martuar me Kishën e vet” (krh. 
Ef 5, 25-32). Lidhja e brendshme që duhet të ekzistojë duhet të rrënjoset 
në dashurinë vëllazërore që guardiani ka për bashkësinë e vet. Prej kësaj 
dashurie vëllazërore rrjedh kujdesi dhe angazhimi që guardiani duhet të 
ketë për secilin frat që i është besuar, një dashuri dhe një angazhimi “si 
nëna për birin e vet...” (krh. RrV 6,8). 

Kështu, pranimi i kësaj detyre është një akt dëgjese të përvuajtur ndaj Zotit, 
që siguron se çdo vëlla nën kujdesin e tij, edhe vëllai që paraqet disa sfida, 
duhet të marrë të njëjtin lloj kujdesi, udhëheqjeje e dashurie, të ofruara 
me dhembshuri, mirëkuptim, nxitje, si dhe qortim vëllazëror, nëse është e 
nevojshme, dhe sidomos me shembullin që pasqyrohet në guardianët, që e 
jetojnë përditë thirrjen e tyre françeskane.

Kjo dëgjesë e gëzueshme ndaj shërbesës së vet si guardian do të bëhet 
karakteristika thelbësore e shërbimit të çdo guardiani.

